ЈАВНО ПРЕТПРИЈАТИЕ ЗА КОМУНАЛНО –ПРОИЗВОДНИ 
И УСЛУЖНИ РАБОТИ  “ИСАР”- ШТИП
П  Р  А  В  И  Л  Н  И  К

За Внатрешна организација на ЈП "ИСАР"- Штип

Врз основа на чл.17 ст.1 од Законот за вработените во јавниот сектор ( Сл.весник на Република Македонија“ бр.27/14 и 199/14), Директорот на ЈП "Исар" Штип на ден 15.11.2016 година донесе

П  Р  А  В  И  Л  Н  И  К

за внатрешна организација во 
Јавното претпријатие за комунално-производни  и услужни работи 
"Исар"- Штип 
1. ОПШТИ ОДРЕДБИ 

Член 1

Со овој правилник се уредуваат внатрешната организација на Јавното претпријатие за комунално-производни и услужни работи "Исар" Штип (во понатамошниот текст:  претпријатието), видовите и бројот на организационите облици и нивната надлежност , раководењето со организационите облици како и графички приказ на внатрешната организација на претпријатието (органограм).

Член 2

Внатрешната организација на Претпријатието се утврдува во зависност од дејностите од јавен интерес кои ги врши претпријатието утврдени во Статутот на ЈП Исар-Штип ,групирање на работите и задачите според видот ,обемот ,сложеноста и нивната меѓусебна сродност и поврзаност. 
2. ВНАТРЕШНА ОРГАНИЗАЦИЈА 

Член 3

Работите и задачите во претпријатието се вршат во рамките на основните организациони облици : 7 ( седум) Сектори , 19 ( деветнаесет )  Одделенија , 5 ( пет )  Оддели и 1 ( едно) самостојно одделение

                                                                             Член 4
1.Сектор водовод и канализација
1.1 Oдделение за водовод и канализација 
1.2 Одделение фабрика за вода 
1.3 Одделение за експлоатација на капацитети
1.3.1 Оддел Бања Кежовица 
2.Сектор Комунална хигиена
2.1. Oдделение за јавна комунална хигиена
2.1.1  Оддел за износ на смет 
2.1.2  Оддел за јавна чистота
2.1.3  Оддел за оџачарски услуги
2.1.4  Оддел за селекција на отпад
2.2  Одделение градски гробишта
3.Сектор за проектирање , планирање и развој 
3.1 Одделение за планирање инвестиции и развој  
3.2 Одделение за градежно одржување
4.Сектор Паркови и зеленило
4.1 Oдделение за подигање на зеленило 
4.2 Одделение ЗОО Парк
4.3 Одделение градски пазари 

5.Сектор за општи , правни работи и човечки ресурси
5.1 Одделение за општи и правни работи 
5.2 Одделение  возен парк и одржување на механизација и возила
5.3 Одделение за  обезбедување и ПП заштита 
5.4 Одделение за човечки ресурси
5.5 Одделение за ИКТ
6.Сектор финансиско работење
6.1 Oдделение за сметководство и финансова оператива 
6.2 Одделение за наплата
7.Сектор јавни набавки и комерција 
7.1 Oдделение за јавни набавки 
7.2 Одделение за комерција
Надвор од секторите постојат :

- Помошник директор 
-Самостоен советник по финансиски прашања 
-Самостоен советник по технички прашања 

- Самостоен советник по правни прашања 
-Одделение за подршка на директорот

3. ДЕЛОКРУГ НА ОРГАНИЗАЦИОНИТЕ ОБЛИЦИ 

Член 5
1. Секторот Водовод и канализација има за основна задача да обезбеди за корисниците чиста и здрава вода за пиење, како и континуирано зафаќање и одведување на урбаните отпадни води. Учествува во изработка на Плановите за работа  и  Извештаите за работењето на претпријатието и изработка на технички спецификации за набавките на целиот сектор. Одговорен е за одржување на целата градска водоводна мрежа , фекалната канализација  приклучоците , превзема мерки за  исправноста и експлоатацијата на резервоарите и препумпните станици ,  води дневна евиденција за активностите, врши прием на новоизградената водоводна и  канализациона мрежа во градот .   
                       
Во рамките на секторот функционираат 3( три ) одделенијa и 1(еден )  оддел                 
1.1 Oдделение за водовод и канализација е одговорно за одржување на водоводната и канализационата мрежа , приклучоците и одстранување на дефектите. Реализира нови водоводни и канализациони линиии како и реконструкции на постоечките водоводни и канализациони линии. 

1.2 Одделение фабрика за вода врши собирање,преработка и дистрибувија на вода за пиење до крајните корисници. Се грижи за исправноста на водата во селските водоводи кои со Одлука на Совет на Општина Штип се дадени на одржување на претпријатитето. Исто така редовно зема мостри вода и ги праќа во областените институции за испитување и анализа. 

1.3 Одделение за експлоатација на капацитети одговара за исправноста и експлотацијата на резервоарите ,основните средства , алатот и опремата. Ја следи состојбата на резервоарите за вода и препумпните станици. Се грижи и одговара за соларните PV системи како и за јавното осветлување на улиците на подрачјето на општината . 
Во оваа одделение функционира одделот Бања Кежовица
       1.3.1. Оддел Бања Кежовица – се грижи за нормално  и безбедно функционирање на објектот , врши редовна контрола на исправноста на пумпите и инвентарот и се грижи за непречено користење на услугите од страна на капачите.

2.Сектор комунална хигиена ги врши сите активности поврзани со јавната хигиена, собирање, транспортирање и депонирање на неопасен комунален отпад ,  одржување на јавната чистота, одржување на јавните површини во зимски услови согласно донесените програми за јавна чистота од страна на Советот на Општина Штип  и ги врши сите обврски на управител комплетно уредување и одржување на градските гробишта согласно законот .
                  .
Во рамките на секторот има 2 (две) одделенија и 4 (четири) оддели                                                                                                                           

2.1 Одделение за јавна комунална хигиена се грижи за спроведување на Годишната програма од областа на комуналната  чистота .Во рамките на  одделението постојат три оддела : 
 2.1.1 Оддел за износ на смет ги врши работите поврзани со собирањето , транспортирањето и депонирањето на отпадот , дезинфекција и чистење на контејнерите како и се грижи за градската депонија согласно Годишната програма на Општина Штип која се донесува секоја година од страна на Советот на Општина Штип 

2.1.2  Оддел за  јавна чистота се грижи за одржување на јавната чистота на јавните и сообраќајните површини на подрачјето на Општина Штип согласно Годишната програма на Општина Штип која се донесува секоја година од страна на Советот на Општина Штип 
   
 2.1.3 Оддел оџачарски услуги  има за цел чистење и контрола на уредите за спроведување на чад за нормално функционирање на оџаците , димовните уреди

 2.1.4 Оддел за селекција на отпад има за цел селекција на отпадот , негово балирање и пакување на отпадот  
2.2 Одделение градски гробишта - Основна дејност на ова одделение е начинот на определување , изградба , одржување и употреба на видови гробишта, управување со гробиштата, употреба на гробно место и гробница, вршење работи на изградба, реконструкција и одржување на гробишта, давање право на упореба на гробни места како лична службеност, одржување и уредување на меѓугробен простор и услуги поврзани со покоен во капела и ги извршува работите поврзани со управување и одржување на новите и старите и новите градски гробиштакако и изградба и  одржубање на инфраструктурата на гробиштата,парцелизација на гробиштата и наплата на погребални услуги. 
3.Сектор за проектирање , планирање и развој  основната дејност на секторот е изготвување на програмите за работана ЈП по доставени предлог-програми од раководителите на секторите и одделенијата  и го усогласува годишниот план за јавни набавки со раководителот на секторот и одделението  за јавни набавки . Изработува , долгорочни развојни и инвестициони програми на ЈП , врши анализа на цените на услугите на ЈП и предлага мерки и решенија до директорот , ја координира реализацијата на поединечни проекти во рамките на ЈП , ги изработува  кварталните и годишните извештаи за работана ЈП .

Во рамките на секторот има 2 (две) одделенија :
3.1 Одделение за планирање инвестиции и развој  изготвува нацрти,врши премери,проекци, изготвува проекти во согласност со потребите на претпријатието и планира развојни програми                              .  
 

3.2 Одделeние  за градежнo одржување  изедува градежни работи во согласност со програмата за работа на претпријатието и главна цел е превземање на сите неопходни мерки за квалитетна изградба на објектите                           .    

4 .  Сектор паркови и зеленило ја планира и организира работата во однос на уредување и одржување на јавните зелени површини, подигнување на нови зелени површини, изработка и поставување на парковски елементи и на се што е поврзано со градското зеленило.  Планира, проектира и изготвува идејни решенија и пресметки за хортикултурно уредување на паркови, скверови, улици и други јавни површини. Изготвува Програми во кои детално се опфатени локациите, интензитетот на одржување и работните операции неопходни за одржување и подигнување на градското зеленило кои ги усвојува Советот на Општина Штип, а врз основа на нив изготвува дневни и месечни извештаи за завршени активности кои ги доставува до Општина Штип  Секторот изготвува технички спецификации за тендерски документации од својата област, постапува по налози за вонредни активности од Општина Штип  и за нив изготвува пресметки, планира набавки и го контролира одржувањето на саден и цветен материјал, спроведува мерки за заштита на растенија и ја следи ефикасноста на процесот на заштита и врши контрола на квалитет и квантитет на извршените услуги. 

Во рамките на секторот има 3 (три) одделенија 
4.1 Одделение за подигање на зеленило се грижи за обновување и одржување на јавното зеленило и подигање на нови зелени површини.Планира,контролира и се грижи за производство на семенски материјал,цветен расад и декоративни садници како и за одржувањето на спортските објекти во градот.
4.2  Одделение ЗОО Парк "Бриони "се грижи за животните во ЗОО паркот , редовно снабдување храна ,одржување на чистотата и организирање на редовни прегледи и грижа за здравјето на животните.
4.3 Одделение градски пазари ја организира целокупната работа околу наплатата на пазарната такска,се грижи за спроведувањето на пазарниот ред,склучување на договори со закупците на тезги и одржување на хигиената во градскиот пазар. 

5 .  Сектор за правни,кадровски и општи работи се грижи за целокупнато правно и општо работење на претпријатието .
                                 .
 Во рамките на секторот има  5 (пет) одделенија
5.1 Одделение за општи и правни работи  ги подготвува и изготвува општите акти на претпријатието , ги следи законските прописи и го усогласува работењето на јавното претпријатие со позитивните законски прописи .Го застапува ЈП пред надлежните судски и управни органи , ги изготвува и склучува договорите со корисниците за сите услуги кои ги испорачува ЈП .Ги спроведува постапките од областа на безбедност и здравје при работа .Комуницира со надлежните извршители и редовно ги обработува предметите за извршување .
5.2 Одделение возен парк и одржување на механизацијата и возила  врши работи поврзани со обезбедување на транспорт ,поправка и одржување на возниот парк со кој располага претпријатието , врши одржување на специјалните комунални возила и градежната механизација , поправка и одржување на системите за кочење и системите за управување на специјалните комунални возила и градежната механизација ,миење на специјалните комунални возила и градежната механизација ,тековното одржување и сервисирање на лесните возила и дневно распоредување на специјалните комунални возила и возачите.

5.3 Одделение за обезбедување и ПП заштита се грижи за безбедноста и сигурноста на објктите и стварите со кои располага претпријатието.
5.4 Одделение за човечки ресурси со својата работа обезбедува ефикасна примена на законите , прописите , правилата и постапките за управување со човечките ресурси во ЈП , учествува во постапките за вработување , унапредување и мобилност на администартивните службеници и другите вработени во ЈП , ги организира и координира стручното усовршување и управување со учинокот на администартивните службеници и другите вработени во ЈП , врши други работи во врска со човечките ресурси во ЈП , ја координира и следи работата на централната архива и телефонската централа на ЈП .

5.5 Одделение за ИКТ дава техничка поддршка на компјутерските системи на ЈП преку одржување , поврзување , надгардување и обезбедува негово непречено функционирање .Ја администрира WEB страната на ЈП и навремено ги објавува сите известувања за работата на ЈП на истата страна . Врши активности за изградба на единствен хардверски и софтверски системи на ниво на ЈП со компјутеризација на сите организациони единици и поврзување на различните софтверски апликации.
6. Сектор за финансиско работење  врши во главно следење и примена на законите , подзаконските акти од областа на финансиското работење како и планирање, управување, следење и контрола на состојбата и движењето на средствата и изворите на средствата утврдени со финансиските планови ,програми и деловни политики на ЈП Исар-Штип.
 
Во рамки на секторот функционираат 2 (две) одделенија. 

6.1 Одделение за сметководство и финансова  оператива ја опфаќа изработката на целокупната финансиска документација, нејзино евидентирање, контролирање и книжење,врши пресметката на бруто плата, влезни фактури од добавувачите, контролирање на налозите за книжење на доспеаните ануитети, заклучници, фактури за извшени услуги на надворешни купувачи, фактури за интерна реализација, потрошувачка на суровини и материјали, ситен инвентар и изготвување на периодични и завршни сметки.Исто така одделението се грижи за следење и примена на законите и подзаконските акти од областа на финансиското работење и изготвува месечни и годишни извештаи за приходи и расходи и статистички извештаи за државните институциии.   
6.2 Одделение за наплата опфаќа целокупната наплата од правни и физички лица за услугата за подигање на комунален отпад, одржување на меѓугробен простор, хортикултурно уредување и други услуги кои ги врши претпријатието.Ова одделение врши достава и наплата на сметки за ѓубрарина до физичките и правните лица,открива и пријавува нови корисници на станбен и деловен простор и површини врши контрола напријавени корисници и површини,ја контролира исправноста на водомерите и врши нивно монтирање.
7. Сектор за јавни набавки и комерција врши спроведување целокупната постапка за јавни набавки и комерција согласно законската регулатива и во соработка за Бирото за јавни набавки.Редовно ги следи законските промени од областа на јавните набавки и комерцијатаи го планира следењето и согледувањето на потребите од набавки на претпријатието како и изготвувањето на годишен план за јавни набавки и грижа за негова реализација.

Во негов склоп функционираат 2 (две) одделенија. 
7.1 Одделение за јавни набавки врши следење и примена на законската регулатива од областа на јавните набавки спроведување на постапка за јавни набавки ,составува решенија, договори  изготвува огласи за јавнинабавки и тендерска документација. 
7.2 Одделение за комерција води евиденција за јавните набавки што се вршат по видови на постапки,вршитековна контрола на цените од фактурите доставени од економскитеоператори и вршење проверка на исправноста на фактурите доставени врз основа на склучени договори за набавки и нивна усогласеност со испратниците односно работните налози и порачките.

4. РАКОВОДЕЊЕ

Член 6

Со Претпријатието раководи Директорот на Претпријатието.

Во случај на отсуство или спреченост на Директорот, со Претпријатието раководи помошник директорот.
Член 7
Со секторите раководат раководители на сектори, а со одделенијата раководат раководители на одделенија .
Член8
Составен дел на овој Правилник е графичкиот приказ на организационата поставеност на претпријатието (органограм).
ПРЕОДНИ И ЗАВРШНИ ОДРЕДБИ

Член 9

Овој Правилник може да се измени и дополни на ист начин како и неговото донесување.

Член 10

Овој Правилник влегува во сила со денот на донесувањето , а ќе се применува по денот на добивањето на согласност од Министерството за информатичко општество и администрацијаи Управниот одбор на Претпријатието.
       Дата                                                                                           ЈП "Исар "Штип

15.11.2016 год.                                                                                      Директор

                                                                                                          Ангел Бојаџиев

                                                                                                         _______________
